
Romalaǯaidi.






27 ja nuftgis maida olbmak, guđek lundulaš ællem nissoniguim heitte, himostæsek bulle nubbe nubbai, atte olbmak olbmaiguim nuosskevuođaid dakke, ja čajadusaidæsek balka bagjelassasek oaǯǯom læk, nuftgo berliggis læi.

28 Ja dademield go Ibmel dieđo æi si buorren adnam læk, de Ibmel sin luoittam læ sin ječaidæsek arvotes miela halddoi, atte heivvimættomvuođaid si dakkek,

29 devddujuvvum buok verudaǥast, fuorravuođast, hilbbadvuođast, hanesvuođast, bahhavuođast, dievva gađašvuođast, sorbmimvuođast, bælkevuođast, bættolašvuođast, bahha davalašvuođast,

30 sælgebæld sardnok, gudne billedægjek, Ibmel vaššotægjek, vækkavaldalaǯak, čævlak, rampuk, bahhajuonalaǯak, vanhemidi æppegullolaǯak,

31 jiermetæmek, oskaldasmættomak, bahhamiellalaǯak, soappamættomak, armotæmek:

32 guđek, josjoge Ibmel vanhurskes duomo si dittek: — atte si, guđek daggarvuođaid dakkek, jabmem vuollai aššalaš læk, — si almaken æi dušše fal nuft dakkamen læk, mutto vela sigjidi likkojek, guđek nuft dakkek.



2. Kapittal.




1 De damditti bæloštusataǥa don læk, olmuš, gutte nu læǯak, don, gutte dubmik; dastgo, guoibmad duobmededin, ječčad don dubmik; dastgo don, gutte dubmik, aido nuft daǥak.

2 Mutto mi diettep, atte Ibmel duobmo duot-

